
Audacity é un dos mellores programas de edición de son, dirixido a un amplo público: 

dende un usuario principiante ata os máis expertos en edición, acadando moi bos 

resultados. 

En canto ás súas características técnicas, é un programa compatible con un amplo rango 

de sistemas operativos existindo múltiples versións dispoñibles para Windows, Mac OSX 

e Linus/GNU.

Que podemos facer con Audacity? 

Con este programa podemos realizar unha gran cantidade de accións sobre as nosas 

gravacións e audios: ¡

• Importar e traballar con pistas en diferentes formatos (wav, mp3, ogg...).

• Engadir efectos de son e música. 

• Cortar seccións do noso audio. 

• Fusionar varias pistas de audio. 

• Cambiar o ritmo do audio (máis rápido ou máis lento).

• Realizar gravacións en vivo, podcast...

O funcionamento de Audacity é moi sinxelo realizando dous pasos: gravar ou importar 

audios e editar. 

1



Gravación con Audacity

Para gravar prememos no botón vermello REC e comezará a gravación. Podemos 

agardar uns segundos para comezar a falar para evitar que comece o audio moi 

precipitadamente. Verás que se está realizando a gravación nunha pista nova na que 

observarás os picos da túa voz. 

Se nalgún momento precisas parar a gravación debes premer no botón Pause. 

Unha vez rematada a gravación debemos premer no botón Stop. 

Edición da nosa gravación e audios

Unha vez temos finalizada a nosa gravación comeza o proceso de edición. 

No programa veremos unha liña de tempo con varias pistas, unha debaixo de outra. 

Podemos desprazarnos por elas, amplialas, escoitalas...

A continuación temos un resumo das principais ferramentas de edición que temos á nosa 

disposición con este programa: 

A ferramenta de selección (icona do cursor), é coa que podemos acortar 
segmentos ou seleccionalos para cortalos e/ou borralos. 

A ferramenta de Desprazamento, coa que moveremos unha pista enteira cara 
diante ou atrás.

Silenciar audio: para cando queremos silenciar o audio seleccionado ou a parte 
seleccionada. 

Recortar son: elimina todo o audio menos aquela parte que temos seleccionada. 

Enlazar pistas: para cando queremos borrar segundos de audios en todas as 
pistas ao mesmo tempo. 

En este apartado teremos múltiples efectos para o audio que queremos editar ou 
para o fragmento seleccionado. 
O máis empregados son os seguintes:

• Amplificar: para subir ou baixar o volume dunha pista. 
• Aparecer progresivamente para facer un efecto de entrada menos brusco 

da música ou da introdución do noso podcast. 
• Desvanecer progresivamente: o mesmo efecto pero para rematar o noso 

podcast ou para que a música se vaia desvanecendo progresivamente 
cando comeza a voz e evitar cambios bruscos. 

• Redución de ruído: se hai ruído ambiental podemos eliminar seleccionando
unha mostra do ruído de fondo sobre a que non haxa voz e logo aplicar esa
redución a toda a pista. Non debemos abusar para que non distorsione a 
nosa voz. 

Os botóns “Silencio/Solo” que aparecen no lado esquerdo das pistas 
permitirannos escoitar as pistas illadas do resto para poder analizalas e editalas 
mellor. 

Outros aspectos básicos que debemos ter en conta para corrixir aspectos que influirán 

no noso audio son os seguintes: 

• O volume do micrófono: cada micrófono ten unha ganancia e unha sensibilidade 

de audio. Cando gravas, verás unha barra verde na parte superior dereita que 

palpádea ao gravar ou reproducir. Son os niveis da túa voz. Se ves que chega ao 

vermello constantemente, estas moi alto. Deberás afastarse un pouco do micrófono

ou, co comando Amplificar, reducir a ganancia, baixar o volume da túa pista. 

Faremos o contrario no caso de non chegar á parte verde. 

• O volume da música: é común que se empregas música que é moito máis forte 

que a túa voz pode que non se entenda a túa mensaxe ou que sexa molesto. Neste

caso, é necesario empregar o comando Amplificar, para reducir o volume da 

música para que se mesture coa nosa voz pero sen destacar por riba dela. 

• Ruído de fondo: dependendo da sensibilidade do micrófono e da sala na que 

estea a gravar, pode haber ruído de fondo. Case sempre hai algo, pero hai que 

evitar que moleste ao escoitar o podcast. Este ruído de fondo ás veces camuflase 

entre o son dos fans do ordenador, polo que o mellor xeito de detectalo é escoitar 

a nosa gravación con auriculares. 

Primeiro facemos clic en depurar e vamos reproducindo e axustando ata conseguir 

o resultado desexado. 

• Sons explosivos: determinados sons explosivos (xeralmente o fonema "p") poden 

causar nunha gravación “golpes de son”. Cando os pronunciamos, xeramos un 

golpe de aire que pode superar o micrófono. Resólvese separándose un pouco do 

micrófono.

Gardar ou exportar o noso audio
Cando teñamos o noso podcast rematado, exportarémolo a un arquivo .mp3 para poder 

logo inserilo na nosa aula virtual ou páxina web. 

Debemos ter en conta que é diferente o proceso de gardar e exportar. 

1. Gardar un proxecto de audio

No caso de querer gardar o noso proxecto debemos ter en conta que estaremos creando 

un arquivo que SOAMENTE PODERÁ SER ABERTO CON AUDACITY. Non funcionará 

en ningún reprodutor nin web. A ruta que seguiremos neste caso é:

Arquivo > Gardar como...

2. Exportar un arquivo de audio

Se queremos empregar o noso proxecto con reprodutores de son ou inserilo na nosa aula 
virtual ou páxina web debemos EXPORTAR o noso arquivo de audio. 

Para iso seguiremos a seguinte ruta:

Ficheiro > Exportar son...

Escribimos un 
nome para o 

noso podcast.

No despregable 
escollemos o 

tipo de audio. 

Escollemos a 
calidade. Canta máis 
calidade máis pesará

Cando rematemos 
prememos en gardar. 


